
Stramba imma vera: it-tarbija twieldet ixjah minn ommha! Dan huwa Il-kaz li gara
f’Novembru li ghadda f’Knoxville, Tennessee, fl-Amerika. Emma tnisslet madwar hamsa u
ghoxrin sena ilu u bhala embrijun tqgieghdet fil-friza fejn bagghet tistenna sakemm is-sena 1-
ohra kien hemm koppja zaghzugha li ac¢¢ettaw li “jadottaw” lil din il-persuna. Din il-mara
kellha erbgha u ghoxrin sena meta lagghet f’gufha lil dan l-embrijun. Hija wildet tarbija li
bdiet tghix qabilha!

Hemm min jghid li dan huwa “miraklu” tax-xjenza, imma hemm min isostni li din hija
manipulazzjoni tal-bniedem! Huwa I-kaz fejn ix-xjenza ged thawwad il-process tan-natura
umana! Fil-fatt, min ta d-dritt lit-tobba biex lil Emma “jarrestawha” fil-frigg ghal hamsa u
ghoxrin sena? Ghaliex dakinhar li sar it-tnissil fil-laboratorju, shabha l-embrijun/i 1-ohra
tgieghdu fil-guf ta’ ommha u mess lilha li tibga’ tistenna barra? B’liema dritt Emma giet
imc¢ahhda li tkun taf u tibni relazzjoni mal-genituri naturali taghha? Min ta s-setgha lis-
socjeta li toftom lil Emma mill-ahwa naturali taghha? Ghaliex is-socjeta ghazlet li tissodisfa
I-hekk imsejjha drittijiet tal-genituri naturali u tal-koppja adottiva u mhux id-drittijiet
ta’Emma minkejja 1i ghadha fi stat ta’ embrijun? X’garanzija taghti x-xjenza li zZ-zmien li
Emma ghamlet iffrizata, u ghalhekk mizmuma milli tikber, mhuwiex ser ikun ta’ detriment
ghall-izvilupp fiziku, emozzjonali u psikiku ta’ Emma? Kieku ma sabitx lil din il-koppja li
“adottatha”, kienet tintrema? Huwa tassew rispett lejn id-dinjita umana meta xi hadd
jiddeciedi li jaqgflek fi flixkun zghir u jissospendi 1-process li tizviluppa?

Dawn huma ftit mill-mistogsijiet li jiguk f’mohhok meta tizen ftit it-tibdil 1i ged jigi propost
dwar I-Att li jemenda l-protezzjoni tal-embrijuni.

Ma nahsibx li huwa korrett meta jinghad li dawn I-emendi ged isiru biex jigi mhares il-valur
assolut tal-ugwalanzja. Ghaliex jekk l-emendi geghdin igieghdu fuq l-istess livell dawk
kollha li jixtiequ jaqtghu x-xewqa taghhom biex jakkwistaw it-tfal, uhud b’metodi fejn
assolutament ma jkollohom ebda ghamla ta’ rabta naturali (bhal fil-kaz ta’ persuna li
“tadotta” embrijun li mbaghad jikber f’guf mikri), l-emendi geghdin joholqu dizugwaljanza
bejn l-adulti u ¢-ckejknin (embrijuni), bejn min jiflah u min hu dghajjef, bejn min jiddec¢iedi
ghal haddiehor u min ma jistax jiddeciedi ghalih innifsu, bejn min ghandu l1-mezzi u min ma
ghandux. Filwaqt li l-emendi jirrikonoxxu l-jeddijiet ta’ 1-adult, fl-istess nifs ged jirfsu d-
drittijiet tal-embrijun.

Meta llum is-socjeta saret tant konxja mill-kruha tad-diskriminazzjoni, dawn I-emendi ged
joholqu diskriminazzjoni istituzzjonalizzata. Nistagsi: min ser jadotta embrijun li dwaru jkun
hemm suspett, jew aktar minn suspett, li mhux b’sahhtu? Il-genetista Franciz Jerome Lejeune
(1926-1994) isejjah din il-prattika razzizmu kromozomiku.

Lejeune, tabib u pedjatra, kien l-ewwel professur tal-Genetika fil-Fakultd tal-Medicina
f’Parigi. FI-1962, il-President Kennedy tal-Amerika tah il-Premju Kennedy. FI-1969 ircieva
1-Premju prestigjuz William Allen u kien kandidat tal-Premju Nobel. Irrid nghid li ma kienx
ta’ sebghu f’halqu. Fil-fatt, kien hu li rnexxielu jiskopri l-anomalija genetika li tikkawza d-
Down syndrome.

Huwa ferah meta ghamel din il-kisba, ghax hekk seta’ verament jghin lill-koppji biex 1-ulied
ma jitwildux b’dan is-sindromu. Imma l-ikbar gatgha ta’ hajtu hadha meta sar jaf li s-sejba



tieghu bdew juzawha biex jaghmlu testijiet waqt it-tqala u biex jekk isibu embrijun ghandu
din is-sindromu, jaghmlu abort. Huwa fatt li llum fi Franza ma jitwildux trabi Down. 96% ta’
dawn il-kazi jigu mndaffa jew eliminati waqt it-tqala. Ghal hafna politi¢ci u bioeticisti fi
Franza dan huwa progress soc¢jali, imma ma jammettux li gqed joqtlu lid-dghajjef u z-zghir.
Quddiem din l-istragi, Lejeune ghamel kampanja kontra dawk li bi kliem sabih jissejhu
mizuri ta’ sahha riproduttiva. Quddiem il-Gnus Maghquda, Lejeune sahaq li dawn il-mizuri
kienu ged jibdlu l-istituzzjoni minn wahda favur is-sahha ghal wahda favur il-mewt. Dik il-
lejla stess li ghamel din l-istqarrija, Lejeune kiteb lil martu fejn qalilha: “Illejla tlift il-Premju
Nobel” — proprju ghaliex meta ddefenda I-hajja fil-guf, l-abortisti kixfu wi¢¢hom, hargu
ghalih u eskludewh milli jir¢ievi 1-Premju Nobel. Hallas prezz gholi favur il-hajja umana!

[I-messagg ta’ Jerome kien car: “Il-hajja umana tibda mill-mument preciz tal-fekondazzjoni.
Din mhix ipotesi teorika jew xi opinjoni teologika, imma kostatazzjooni sperimentali. Mat-
tnissil ikun hemm bniedem uniku u perfettament distint. L-ewwel cellula b’sitta u erbghin
kromosoma jkun fiha t-taghrif kollu mehtieg u sufficjenti li jsawwar it-tarbija li jkollha l-isem
u l-karatteristici taghha. M’hemmx differenza bejn in-natura ta’ embrijun, fetu u tarbija wara
li titwieled. Minghajr dan il-principju, kull legislazzjoni dwar il-hajja umana tkun perikoluza.
Jerome kien isejjah il-friza tal-embrijuni “frozen concentration camp”. Hu kien konvint i 1-
bniedem huwa fid-dmir li jiddefendi 1-hajja umana mhux minhabba xi ligi tal-etika, imma
hija l-istess xjenza li tiddetta dan. Ghalhekk, xjenzat li jilghab mal-hajja huwa xjenzat tal-
habba gozz!

Illum ghazilt li ma niktibx dwar l-aspett etiku u morali tal-IVF: temi serji li ma nistghux
nittraskuraw; imma qgsamt ftit hsibijiet li ghandhom iniggzu 1-glub. Pajjizna ghandu bzonn ta’
Lejeune! Naghmel stedina lill-politi¢i u t-tobba taghna biex jiskopru ftit min hu Jerome
Lejeune, ghax ta’ xjenzjat serju u veritier, jaf jaghtina dawl fid-dibattitu.



